ԱՄՓՈՓԱԹԵՐԹ
[bookmark: _Hlk121223678]«Գիտահետազոտական, փորձացուցադրական աշխատանքների համար գենետիկորեն ձևափոխված օրգանիզմների ներմուծման, արտահանման և ոչնչացման կարգը սահմանելու մասին» Հայաստանի Հանրապետության կառավարության որոշման նախագիծ
	[bookmark: _Hlk138324544]1.   ՀՀ վարչապետի աշխատակազմի տեսչական աշխատանքների  համակարգման գրասենյակ
	30․06․2023թ․.

	
	N  /48․56/22472-2023

	1․ Նախագծի հավելվածի 3-րդ կետից, 4-րդ կետի 4-րդ ենթակետից և 6-րդ կետից առաջարկում եմ հանել «պարունակող բուսական օրգանիզմների» բառերը, հիմք ընդունելով այն հանգամանքը, որ «Գենետիկորեն ձևափոխված օրգանիզմների մասին» օրենքում «ԳՁՕ պարունակող բուսական օրգանիզմ» հասկացություն սահմանված չէ:
	Ընդունվել է։

	2․ Նախագծի հավելվածի 4-րդ կետի 4-րդ ենթակետից առաջարկում եմ հանել  «դրական» բառը, հիմք ընդունելով այն հանգամանքը, որ  Նախագծի հավելվածի 3-րդ կետում սահմանվում է, որ փորձագիտական խմբի կողմից տրվում է միայն եզրակացություն, որը չի տարանջատվում դրական կամ բացասականի:

	Ընդունվել է։

	3․  Նախագծի հավելվածի 5-րդ կետում առաջարկում եմ հստակեցնել ի՞նչ տրանսպորտային փոխադրամիջոցով պետք է իրականացվի ԳՁՕ-ի տեղափոխումը, հաշվի առնելով ոչ միայն ԳՁՕ-ի առանձնահատկությունները, այլ նաև դրա վտանգավորության աստիճանը, մասնավորապես՝ սահմանելով այդ տրանսպորտային փոխադրամիջոցներին ներկայացվող պահանջներ:

	Ընդունվել է։

	4․  Նախագծի հավելվածի 8-րդ կետն ունի խմբագրման կարիք, հիմք ընդունելով այն հանգամանքը, որ ներկայացված խմբագրությամբ պարզ չէ ի՞նչ փաստաթուղթ է ներկայացվում, ո՞ր մարմնի կողմից է տրվում այն, ի՞նչ է հավաստվում և ինչի՞ համար է անհրաժեշտ այդ փաստաթուղթը ԳՁՕ-ի արտահանումից հետո:
	Ընդունվել է։

	5․  Նախագծի հավելվածի 9-րդ կետն առաջարկում եմ հանել, հիմք ընդունելով այն հանգամանքը, որ դրանով սահմանված իրավակարգավորումները դուրս են Նախագծի կանոնակարգման առարկայից, այն է՝ գիտահետազոտական, փորձացուցադրական աշխատանքների համար գենետիկորեն ձևափոխված օրգանիզմների ներմուծման, արտահանման և ոչնչացման կարգի սահմանում:
	Ընդունվել է։

	6․  Նախագծի հավելվածի 11-րդ կետում առաջարկում եմ հստակեցնել ո՞ւմ կողմից է որոշվում ԳՁՕ-ի ոչնչացման վայրը և ո՞վ է պատասխանատու դրա իրականացման համար:
	Ընդունվել է։

	7․  Նախագծի հավելվածի 12-րդ կետում առաջարկում եմ կանոնակարգել ո՞ւմ  կամ ի՞նչ կազմակերպության կողմից է իրականացվում ԳՁՕ-ի ոչնչացումը և ի՞նչ հետևանքներ կարող է առաջացնել ոչնչացումը պատշաճ կերպով չիրականացնելը:
	Ընդունվել է։

	8․  Նախագծի հավելվածի 13-րդ կետում նշվում է, որ գիտահետազոտական և փորձացուցադրական աշխատանքների ավարտից հետո, լիցենզավորված գիտահետազոտական կազմակերպության կողմից ԳՁՕ-ների փորձանմուշները, ստացված նմուշների սերմերը կամ տնկանյութերը ենթակա են ոչնչացման ավտոկլավի միջոցով, մինչդեռ՝ Նախագծի հավելվածի 13-րդ կետով նախատեսվում է լիցենզավորված գիտահետազոտական կազմակերպության կողմից ԳՁՕ-ների փորձանմուշների, ստացված նմուշների սերմերի կամ տնկանյութերի արտահանման հնարավորություն:
	Չի ընդունվել։
Քանի որ «Գենետիկորեն ձևափոխված օրգանիզմների մասին» ՀՀ օրենքի 5-րդ հոդվածի 5-րդ մասի համաձայն  գիտահետազոտական, փորձացուցադրական նպատակներով գործածվող ԳՁՕ-ների փորձանմուշները և ստացվող նմուշները գիտահետազոտական, փորձացուցադրական աշխատանքների ավարտից հետո ենթակա են ոչնչացման կամ արտահանման, հետևաբար բացի ոչնչացումից կարող են նաև արտահանվել։

	2.   ՀՀ առողջապահության նախարարություն
	30․06․2023թ․.

	
	N ԱԱ/04/15033-2023 

	[bookmark: _Hlk138324982] «Գիտահետազոտական, փորձացուցադրական աշխատանքների համար գենետիկորեն ձևափոխված օրգանիզմների ներմուծման, արտահանման և ոչնչացման կարգը սահմանելու մասին» ՀՀ կառավարության որոշման նախագծի վերաբերյալ կարծիք ներկայացնելու մասին, հայտնում եմ, որ ներկայացված փաստաթղթի վերաբերյալ առաջարկություններ և դիտողություններ չկան:

	Ընդունվել է։

	3.   ՀՀ պետական եկամուտների կոմիտե
	03.06․2023թ․.

	
	N  01/3-2/39976-2023

	1․ Նախագծով հաստատվող կարգով նախատեսված դրույթներն առնչվում են ԳՁՕ պարունակող բուսական օրգանիզմներին, ինչը հաշվի առնելով առաջարկում ենք նախագծի և նախագծով հաստատվող կարգի վերնագրում «ձևափոխված» բառից հետո լրացնել «բուսական» բառը։

	Չի ընդունվել։
Քանի որ «Գենետիկորեն ձևափոխված օրգանիզմների մասին» ՀՀ օրենքում գործածված է միայն ԳՁՕ հասկացությունը և ՀՀ վարչապետի աշխատակազմի տեսչական մարմինների աշխատանքների համակարգման գրասենյակի առաջարկով այն հանվել է նախագծից։

	2․ Հաշվի առնելով այն հանգամանքը, որ «Գենետիկորեն ձևափոխված օրգանիզմների մասին» օրենքի 2-րդ հոդվածի 1-ին մասի 14-րդ կետի համաձայն՝ ոչնչացումը ԳՁՕ-ների փորձանմուշների, ստացված նմուշների սերմերի կամ տնկանյութերի, ինչպես նաև անօրինական ճանապարհով ներմուծված և անօրինական ճանապարհով շրջանառվող ԳՁՕ-ների սահմանված կարգով ոչնչացումն է, ոչնչացման գործընթացի նկատմամբ արդյունավետ վերահսկողության իրականացման նպատակներով առաջարկում ենք նախագծով ոչնչացման ենթակա ԳՁՕ պարունակող բուսական օրգանիզմների, փորձանմուշների, ստացված նմուշների սերմերի կամ տնկանյութերի ոչնչացումն իրականացնել լիազոր մարմնի կողմից հաստատվող աշխատանքային խմբի հսկողությամբ։
Միաժամանակ, Նախագծով հաստատվող կարգի 9-րդ կետի համաձայն՝ անօրինական ճանապարհով ներմուծված և անօրինական ճանապարհով շրջանառվող ԳՁՕ պարունակող բուսական օրգանիզմների հայտնաբերման դեպքում Սննդամթերքի անվտանգության տեսչական մարմնի կողմից կազմվում է արձանագրություն՝ նշելով բույսի տեսակը, սորտը կամ հիբրիդը, քանակը։
Վերոգրյալի վերաբերյալ հայտնում ենք, որ Նախագծով նախատեսված է ապրանքների ներմուծման կամ արտահանման թույլատվական կարգ, որի շրջանակներում սահմանված չեն թույլատվական կարգի նկատմամբ հսկողություն իրականացնող մարմինները։ Միաժամանակ, ներմուծման և արտահանման համար սահմանված արգելքների և սահմանափակումների պահպանվածության նկատմամբ հսկողությունն իրականացնում են մաքսային մարմինները Եվրասիական տնտեսական միության մաքսային օրենսգրքի 7-րդ, 12-րդ հոդվածներին համապատասխան։ 
Հաշվի առնելով վերը նշվածը, առաջարկում ենք Նախագծի շրջանակներում հստակեցնել ներմուծման և արտահանման թույլատվական կարգի նկատմամբ հսկողության իրականացման փուլը և այն մարմինները, որոնք պետք է հսկողություն իրականացնեն թույլատվական կարգի պահպանման նկատմամբ։
	Մասամբ է ընդունվել։
ՀՀ վարչապետի աշխատակազմի տեսչական մարմինների աշխատանքների համակարգման գրասենյակի առաջարկով նախագծի 9-րդ կետը հանվել է, և  «Գենետիկորեն ձևափոխված օրգանիզմների մասին» ՀՀ օրենքի (այսուհետ՝ Օրենք) 5-րդ կետի 8-րդ մասի համաձայն   ԳՁՕ-ների գիտահետազոտական, փորձացուցադրական աշխատանքների իրականացման անհրաժեշտությամբ պայմանավորված՝ մեկուսացված համակարգի և լիցենզավորման պահանջների նկատմամբ վերահսկողությունն իրականացնում է Հայաստանի Հանրապետության սննդամթերքի անվտանգության տեսչական մարմինը և  Օրենքով աշխատանքային խմբի հոսկողություն նախատեսված չէ, փոխարենը Նախագծի 19-րդ կետով սահմանվում է, որ գիտահետազոտական կազմակերպությունը  ոչնչացումը հավաստող լուսանկարներ է ներկայացնում Սննդամթերքի անվտանգության տեսչական մարմին։
Միաժամանակ տեղեկացվում է, որ օրենքի 5-րդ հոդվածի 3-րդ մասով արդեն իսկ սահմանված է, որ  ԳՁՕ-ների բացահայտման նպատակով ներմուծվող վերարտադրության համար նախատեսված բուսական օրգանիզմները ենթակա են լաբորատոր փորձաքննության սահմանային վերահսկողություն իրականացնող լիազորված պետական մարմնի կողմից և «Լաբորատոր փորձաքննության ենթակա բույսերի տեսակների ցանկը հաստատելու մասին» ՀՀ կառավարության որոշման նախագծով սահմանված են բույսերի տեսակները։

	3․ Գենետիկորեն ձևափոխված օրգանիզմների ներմուծման և արտահանման նկատմամբ համապատասխան հսկողության իրականացման նպատակով առաջարկում ենք նախագծով սահմանել այդպիսի ապրանքների ցանկը՝ համապատասխան անվանումներով և ԵՏՄ ԱՏԳ ԱԱ ծածկագրերով։
	Ընդունվել է։
«Լաբորատոր փորձաքննության ենթակա բույսերի տեսակների ցանկը հաստատելու մասին» ՀՀ կառավարության որոշման նախագծում ներառվել են  ԵՏՄ ԱՏԳ ԱԱ ծածկագրերին համապատասխան անվանումները։ 

	4․ Նախագծով հաստատվող կարգի 5-րդ կետի համաձայն՝ Հայաստանի Հանրապետության տարածքում տեղափոխումը պետք է իրականացվի տրանսպորտային փոխադրամիջոցով, ինչի առնչությամբ առաջարկում ենք նշված կետում մանրամասնել խնդրո առարկա տրանսպորտային փոխադրմանն առաջադրվող պահանջները։
	Ընդունվել է։

	5․ Նախագծով հաստատվող կարգի 6-րդ կետի 1-ին ենթակետի համաձայն՝ Հայաստանի Հանրապետությունից ԳՁՕ պարունակող բուսական օրգանիզմների  արտահանումը իրականացվում է, եթե առկա է արտահանվող երկրի համապա-տասխան կազմակերպության կողմից տրված փաստաթուղթ, որով հավաստվում է ԳՁՕ-ի և դրանց փորձանմուշների ձեռքբերումը։ Նշված կետում առաջարկում ենք հստակեցնել․ թե որ կազմակերպությունները կարող են հանդիսանալ «արտահանվող երկրի համապատասխան կազմակերպություն»։
	Ընդունվել է։

	6․ Նախագծով հաստատվող կարգի 7-րդ կետի համաձայն՝ արտահանվող երկրի պահանջներին համապատասխան արտահանման նկատմամբ կարող են սահմանվել լրացուցիչ պահանջներ։ Նշված նորմի առկայությունը գործնականում կհանգեցնի մի շարք խնդիրների առաջացմանը։ Մասնավորապես, հստակեցված չէ, թե այդպիսի պահանջները ում կողմից են սահմանվելու, ինչ իրավական ակտի շրջանակներում և որ դեպքերում։ Հաշվի առնելով նշվածը առաջարկում ենք հստակեցնել տվյալ նորմով կարգավորվող հարաբերությունները, հակառակ պարագայում՝ առաջարկում ենք տվյալ կետը հանել Նախագծից։
	Ընդունվել է։

	7․ Նախագծով հստակեցված չէ, թե առաջարկվող հարաբերությունները տարածվելու են Եվրասիական տնտեսական միության անդամ չհանդիսացող պետությունների, թե նաև Եվրասիական տնտեսական միության անդամ հանդիսացող պետությունների նկատմամբ։ Միաժամանակ, եթե նախատեսվում է նախագծի դրույթները տարածել նաև Եվրասիական տնտեսական միության անդամ պետությունների նկատմամբ, ապա Նախագծում առաջարկում ենք լրացնել դրա վերաբերյալ ընդհանուր նորմ։
	Չի ընդունվել։
Սույն դրույթը տարածվում է ցանկացած երկրից ՀՀ ներմուծվող ԳՁՕ-ների վրա։ ԵԱՏՄ անդամ պետությունների շրջանակներում գենետիկորեն ձևափոխված օրգանիզմների շրջանառությունը կանոնակարգող նմանատիպ համաձայնագրի նախագիծ է մշակված։

	8․ Նախագծով հաստատվող կարգի համաձայն՝ խնդրո առարկա ապրանքների ներմուծումն ու արտահանումը թույլատրվում է նույն կարգի՝ համապատասխանաբար 4-րդ և 6-րդ կետերով սահմանված պայմանների պահպանվածության դեպքում։ Ընդ որում, ներմուծման համար անհրաժեշտ է նույն կարգի 3-րդ կետով նախատեսված՝ փորձագիտական խմբի դրական եզրակացությունը, իսկ արտահանման համար այդպիսի պահանջ նախատեսված չէ։ Հաշվի առնելով նշվածը, ներմուծման և արտահանման նկատմամբ համապատասխան հսկողության իրականացման արդյունավետության ապահովման նպատակով, առաջարկում ենք Նախագծով հաստատվող կարգի 4-րդ և 6-րդ կետերով նախատեսված պահանջների պահպանվածության հաստատումն արտացոլել փորձագիտական խմբի կողմից տրամադրվող եզրակացության մեջ, որը հիմք կհանդիսանա ապրանքների ներմուծումը կամ արտահանումը թույլատրելու համար։ Միաժամանակ, առաջարկում ենք նախագծով նախատեսել նաև տվյալ եզրակացության ձևը։
	Ընդունվել է։

	[bookmark: _Hlk141874435]4.   ՀՀ սննդամթերքի անվտանգության տեսչական մարմին
	06․07․2023թ․.

	
	N  /03․9/8778-2023

	1. [bookmark: _Hlk139888567][bookmark: _Hlk139888950]Հայաստանի Հանրապետությունում փորձարկման լաբորատորիաները հավատարմագրվում են համաձայն ԳՕՍՏ ISO/IEC 17025-2019 ստանդարտի, որի պահանջ է հանդիսանում նաև հավատարմագրման ոլորտի ցուցանիշներով այդ թվում՝ ԳՁՕ-ի մասով որակավորման թեստերի PT-test իրականացումը: Որպես կանոն որակավորման թեստերը գնվում են արտերկրից՝ ISO 17043 ստանդարտով հավատարմագրված կազմակերպություններից: Այդ դեպքում  որակավորման նմուշի փաթեթավորումը իրականացվում է համաձայն վերը նշված ստանդարտի: Հաշվի առնելով վերոգրյալը, առաջարկում ենք նախագծի հավելվածի 4-րդ կետը լրացնել 5-րդ հետևյալ խմբագրության ենթակետով՝ Փորձարկման լաբորատորիայի կողմից ISO 17043 ստանդարտով հավատարմագրված կազմակերպությունների կողմից տրամադրվող որակավորման թեստերի համար անհրաժեշտ նմուշների ներկրման դեպքում։ Նաև հայտնում եմ, որ որակավորման թեստերի իրականացման համար կազմակերպիչների կողմից տրվում է շատ կարճ ժամանակ: Հաշվի առնելով այդ հանգամանքը, նշված դեպքում առաջարկում ենք  Հայաստանի Հանրապետության էկոնոմիկայի նախարարի հրամանով հաստատված մշտադիտարկման իրականացման նպատակով ստեղծված ԳՁՕ հարցերով փորձագիտական խմբի կողմից եզրակացության տրման ժամկետը սահմանել առավելագույնը 3 օր:
	Ընդունվել է։


	2․ Հավելվածի 8-րդ կետում անհրաժեշտ է հստակ նշել, թե արտահանումից հետո ո՞ր մարմնի կողմից տրված փաստաթղթերն են ներկայացվում Հայաստանի Հանրապետության սննդամթերքի անվտանգության տեսչական մարմին, և վերջինս ի՞նչ գործողություն պետք է կատարի այդ փաստաթղթերի հետ։
	Ընդունվել է։

	3․ Հավելվածի 9-րդ կետում ամրագրված գործողությունը Հայաստանի Հանրապետության սննդամթերքի անվտանգության տեսչական մարմինն ինչպե՞ս պետք է իրականացնի, ո՞ր վերահսկողական գործիքով և ի՞նչ կարգով։
	Ընդունվել է։
ՀՀ վարչապետի աշխատակազմի տեսչական մարմինների աշխատանքների համակարգման գրասենյակի առաջարկով նախագծի 9-րդ կետը հանվել է։

	6.   ՀՀ ֆինանսների նախարարություն
	06․07․2023թ․.

	
	N   01/11-1/13259-2023

	[bookmark: _Hlk139969065]
1․ «Գիտահետազոտական, փորձացուցադրական աշխատանքների համար գենետիկորեն ձևափոխված օրգանիզմների ներմուծման, արտահանման և ոչնչացման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան:

	
Ընդունվել է։


	6.   ՀՀ շրջակա միջավայրի նախարարություն
	10․07․2023թ․.

	
	N   1/16․7/10444-2023

	1․ 1-ին կետով ներկայացնել կառավարության որոշմամբ սահմանված կարգի կարգավորման առարկան, իսկ 2-րդ կետով ամրագրել, թե որ մարմնի կողմից է տրված և ինչպիսի թույլատվական փաստաթղթի հիման վրա է իրականացվում Հայաստանի Հանրապետության տարածք գենետիկորեն ձևափոխված օրգանիզմների ներմուծումը և Հայաստանի Հանրապետության տարածքից արտահանումը։
	Ընդունվել է։

	2․ 2-րդ կետում «ունենա» բառից հետո ավելացնել «ներմուծվող» բառը, իսկ «փորձացուցադրական» բառից հետո՝ «նպատակներով» բառը։
	Ընդունվել է։

	[bookmark: _Hlk139980679]3․ 3-րդ կետում «բուսական օրգանիզմների քանակների» եզրույթից հետո ավելացնել «ԳՁՕ-ի անվանման (գիտական և միջազգային), գենետիկական նյութի փոխանցման փաստերի, շրջակա միջավայրի և մարդու համար ԳՁՕ-ի ռիսկի գնահատականի վերաբերյալ» եզրույթը,
	Ընդունվել է։

	3-րդ կետում անհրաժեշտ է հստակեցնել՝
-	թե գիտահետազոտական կազմակերպության կողմից    գիտահետազոտական ծրագրի վերաբերյալ ինչպիսի տեղեկատվություն պետք է ներկայացվի,  
-	եզրակացության տրամադրման ժամկետը՝ 10 օր, թե 10 աշխատանքային օր,
	Ընդունվել է։

	4․ 3-րդ կետից հետո ավելացնել՝ «4. Լիցենզավորված գիտահետազոտական կազմակերպությունը, որն իրականացնում է ԳՁՕ-ի գիտական ուսումնասիրություններ, փորձարկումներ, պահպանում, ներմուծում և արտահանում, պետք է կիրառի ռիսկերի կառավարման միջոցառումներ՝ կենսաանվտանգության ապահովման նպատակով:» կետը։

	Մասամբ է ընդունվել։
Սույն դրույթը արդն իսկ նախատեսված է «Մեկուսացված համակարգին ներկայացվող մեթոդական և տեխնիկական պահանջները սահմանելու մասին» ՀՀ կառավարության որոշման նախագծով։

	5․ 4-րդ կետի՝
[bookmark: _Hlk139981203]1)-ին ենթակետը խմբագրել հետևյալ բովանդակությամբ՝ «առկա է արտահանող՝ ԳՁՕ արտադրող կամ այլ գիտահետազոտական կազմակերպության և ներմուծող գիտահետազոտական կազմակերպության միջև ԳՁՕ-ների գիտահետազոտական և փորձացուցադրական նպատակներով աշխատանքների իրականացման մասին պայմանագիր, 
[bookmark: _Hlk139981259]4)–րդ ենթակետի «բուսական օրգանիզմների» եզրույթից հետո նախադասությունն ավարտել «քանակական և որակական հատկանիշների վերաբերյալ» եզրույթով,
	Ընդունվել է։

	[bookmark: _Hlk139981322]6․ 4)-րդ ենթակետից հետո ավելացնել՝ «5) առկա են փաստաթղթեր, որոնք ապացուցում են, որ արտահանող երկրի տարածքում թույլատրվում է այդ նույն ԳՁՕ-ների օգտագործումը նույն նպատակներով, 6) առկա են կենսաանվտանգության վերաբերյալ համապատասխան վկայականներ կամ այդ ԳՁՕ-ի անվանումները ընդգրկված են կենսաանվտանգության վկայականի ստացման ցուցակում:» ենթակետերը,
5)-րդ ենթակետում «իրականացվի» բառից հետո ավելացնել «փակ» բառը,
	Ընդունվել է։

	[bookmark: _Hlk139981449]7․ 5-րդ կետը շարադրել հետևյալ խմբագրությամբ. «Հայաստանի Հանրապետության տարածքում պահումը, փաթեթավորումն ու տեղափոխումը պետք է իրականացվի տրանսպորտային փոխադրամիջոցով և պետք է համապատասխանի շրջակա միջավայրի անվտանգության պահանջներին՝ չառաջացնելով տեղափոխման ժամանակ՝ արտահոսքեր և այլ արտակարգ իրավիճակներ: Արտակարգ իրավիճակների կամ արտահոսքի ժամանակ ԳՁՕ պահպանող, փաթեթավորող և տեղափոխող կազմակերպությունը պետք է այն մեկուսացնի և դրա մասին անմիջապես հայտնի լիազոր մարմնին՝ նշելով միջադեպի վայրը:»։
	Ընդունվել է։

	8․ 6-րդ կետի 1-ին ենթակետում և 7-րդ կետում «արտահանվող» բառը փոխարինել «ներմուծող» բառով։
	Ընդունվել է։

	9․ 8-րդ ենթակետում հստակեցման կարիք ունի «համապատասխան մարմնի կողմից տրամադրված փաստաթուղթը» ձևակերպում
	Ընդունվել է։

	10․ 14-րդ կետը խմբագրման կարիք ունի։	
	Ընդունվել է։

	7․ ՀՀ արդարադատության նախարարություն
	02․08․2023 
01/27․1/35274-2023

	1.Նախագծի 1-ին կետով սահմանված կարգի (այսուհետ՝ կարգ) 1-ին կետում «սահմանվում» բառն անհրաժեշտ է փոխարինել «կարգավորվում» բառով, իսկ  «ներմուծումը, արտահանումը և ոչնչացումը» բառերը փոխարինել «ներմուծման, արտահանման և ոչնչացման հետ կապված հարաբերությունները» բառերով:
	Ընդունվել է։

	2.Կարգի 5-րդ կետի համաձայն՝ կազմակերպությունը գիտահետազոտական ծրագիրը ներկայացնում ՀՀ էկոնոմիկայի նախարարի հրամանով հաստատված մշտադիտարկման իրականացման նպատակով ստեղծված ԳՁՕ-ի հարցերով փորձագիտական խմբին, որի կողմից 10 աշխատանքային օրվա ընթացքում տրվում է եզրակացություն՝ ներմուծվող ԳՁՕ-ների քանակների, ԳՁՕ-ի անվանման (գիտական և միջազգային), գենետիկական նյութի փոխանցման փաստերի, շրջակա միջավայրի և մարդու համար ԳՁՕ-ի ռիսկի գնահատականի վերաբերյալ, իսկ որակավորման թեստերի իրականացման համար՝ ԳՁՕ-ի հարցերով փորձագիտական խմբի կողմից եզրակացությունը տրվում է 3-օրյա ժամկետում: 
[bookmark: _Hlk141875251]Այդ առումով կարծում ենք, որ հստակեցման կարիք ունի, թե ում կողմից է հաստատվելու փորձագիտական խմբի աշխատակարգը, միաժամանակ, «10 աշխատանքային օրվա ընթացքում» և «3-օրյա ժամկետում» բառերից առաջ անհրաժեշտ է լրացնել «ծրագիրը ներկայացնելու օրվան հաջորդող» բառերը:	

	Մասամբ է ընդունվել։
«Գենետիկորեն ձևափոխված օրգանիզմների մասին» օրենքի 6-րդ հոդվածի 4-րդ մասի համաձայն ՀՀ էկոնոմիկայի հրամանով սահմանվում են  գենետիկորեն ձևափոխված օրգանիզմների հարցերով փորձագիտական խմբի ձևավորման կարգը, իրավասությունները, պարտականությունները։

	3.Կարգի 12-րդ կետի համաձայն. «Լիցենզավորված գիտահետազոտական կազմակերպության կողմից ԳՁՕ-ների փորձանմուշների, ստացված նմուշների ոչնչացման պատշաճ չիրականացումը լիցենզիայից զրկման հիմք է։»: 
	Այդ առումով հայտնում ենք, որ անձի իրավունքները սահմանափակվում են բացառապես օրենքով, ուստի վերոնշյալ դրույթն անհրաժեշտ է հանել:
	Ընդունվել է։

	8․ ՀՀ պետական եկամուտների կոմիտե
	02․08․2023
01/3-2/47203-2023

	1. Նախագծին կից ներկայացված ամփոփաթերթի 2-րդ կետի առնչությամբ հայտնում ենք, որ Նախագծով անհրաժեշտ է սահմանել  թույլատվական կարգի նկատմամբ հսկողություն իրականացնող մարմիններին։ Միաժամանակ, Նախագծով հաստատվող կարգի 6-րդ կետի 5-րդ, 6-րդ և 7-րդ ենթակետերով սահմանված՝ Հայաստանի Հանրապետություն գիտահետազոտական և փորձացուցադրական նպատակներով ԳՁՕ-ների ներմուծման համար անհրաժեշտ պայմանների պահպանվածության ստուգումն առաջարկում ենք իրականացնել Նախագծով նախատեսված փորձագիտական խմբի կողմից, որի պարագայում ապրանքների բացթողնման համար բավարար կլինի նույն կետի 4-րդ ենթակետով նախատեսված՝ փորձագիտական խմբի եզրակացության առկայությունը։
Վերոգրյալով պայմանավորված՝ առաջարկում ենք Նախագծով նախատեսել փորձագիտական եզրակացության ձևը՝ մաքսային մարմինների կողմից համապա-տասխան հսկողության իրականացման հնարավորությունն ապահովելու նպատակով։

	Ընդունվել է։ 


	2. Նախագծով հաստատվող կարգի 5-րդ կետում առաջարկում ենք «ԳՁՕ պարունակող բուսական օրգանիզմներ» բառերը համապատասխանեցնել կարգի այլ կետերում օգտագործվող հասկացություններին։
	Ընդունվել է։

	3. [bookmark: _Hlk142037287]Նախագծով հաստատվող կարգի 5-րդ կետում առաջարկում ենք «ԳՁՕ-ի հարցերով փորձագիտական խմբին» բառակապակցությունից հետո լրացնել «(այսուհետ՝ փորձագիտական խումբ)» բառերը։
	Ընդունվել է։

	4. Նախագծով հաստատվող կարգի 6-րդ կետի 4-րդ ենթակետով և 8-րդ կետի 4-րդ ենթակետով նախատեսված եզրակացության անվանումներն առաջարկում ենք համապատասխանեցնել միմյանց։
	Ընդունվել է։

	5.  Նախագծով հաստատվող կարգի 7-րդ կետից առաջարկում ենք հանել «՝ և այլ արտակարգ իրավիճակները» բառերը՝ հաշվի առնելով այն, որ պարզ չէ, թե ինչպես պետք է բացառվեն արտակարգ իրավիճակները։
	Ընդունվել է։

	6.  Նախագծով հաստատվող կարգի 9-րդ կետում առաջարկում ենք հստակեցնել, թե խոսքը արտահանումը հավաստող ինչ փաստաթղթի մասին է։ Մասնավորապես, եթե խոսքը վերաբերվում է մաքսային հայտարարագրին, ապա հայտնում ենք, որ մաքսային հայտարարագրումն իրականացվում է էլեկտրոնային եղանակով և էլեկտրոնային համակարգից ստացված փաստաթղթի թղթային օրինակի առկայությունը դեռևս չի հավաստում ապրանքների՝ Հայաստանի Հանրապետության տարածքից փաստացի ելքը։
	Ընդունվել է։

	7. [bookmark: _Hlk146122998]Նախագծով առաջարկում ենք սահմանել այն մաքսային ընթացակարգերը, որոնց դեպքում կիրառվելու է առաջարկվող սահմանափակումը։
	Ընդունվել է։

	[bookmark: _Hlk146123229]9․  ՀՀ վարչապետի աշխատակազմի իրավաբանական վարչություն
	25․08․2023
01/3-2/47203-2023

	Նախագծի 2-րդ կետի համաձայն՝ սույն որոշումը ուժի մեջ է մտնում 2023 թվականի օգոստոսի 10-ից, ինչը հակասում է «Նորմատիվ իրավական ակտերի մասին» ՀՀ օրենքի 23-րդ հոդվածին, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է։


      
	10․  ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	25․08․2023
01/3-2/47203-2023

	   1․ Նախագծի հավելվածի 6-րդ կետի 7-րդ ենթակետն առաջարկում եմ խմբագրել, քանի որ սահմանված պահանջը անհասկանալի է և խնդրահարույց:
	Ընդունվել է։

	2․ Նախագծի հավելվածի 7-րդ կետում առաջարկում եմ հստակեցնել ո՞ր մարմինն է հանդիսանում լիազոր մարմին:
	Ընդունվել է։

	3․  Նախագծի հավելվածի 9-րդ կետում  առաջարկում եմ հստակեցնել Սննդամթերքի անվտանգության տեսչական մարմնի կողմից Պետական եկամուտների կոմիտեի կողմից տրամադրված Հայաստանի Հանրապետությունից ԳՁՕ-ների փաստացի ելքը հավաստող տեղեկանքը ստանալու պարագայում ի՞նչ գործողություններ պետք է իրականացվեն և ի՞նչ ժամկետներում: Բացի այդ, անհրաժեշտ եմ համարում, որ Սննդամթերքի անվտանգության տեսչական մարմնին տեղեկատվություն ներկայացվի  ոչ միայն  ԳՁՕ-ների  արտահանման, այլ նաև ներմուծման ժամանակ, և որ այդ տեղեկատվությունը ներկայացվի ոչ թե լիցենզավորված գիտահետազոտական կազմակերպության, այլ Պետական եկամուտների կոմիտեի կողմից:
	Ընդունվել է։

	11․  ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	26․09․2023 
N 02/16.20/33124-2023

	1. Նախագծի հավելվածի 6-րդ կետի 7-րդ ենթակետը և 9-րդ կետն առաջարկում եմ խմբագրել, քանի որ պարզ չէ թե ինչո՞ւ է ներմուծումը և արտահանումը հավաստող փաստաթղթերի ներկայացման պահանջը դրվում միաժամանակ և΄ Պետական եկամուտների կոմիտեի և΄ լիցենզավորված գիտահետազոտական կազմակերպության վրա: Հետևաբար, տարընկալումից խուսափելու նպատակով՝ առաջարկում եմ Նախագծով սահմանել, որ  վերոգրյալ փաստաթղթերը ՍԱՏՄ-ին տրամադրվելու են միայն Պետական եկամուտների կոմիտեի կողմից։
	Ընդունվել է։










